Ән – Шәмші, жыр – Шәмші!
                                                  (лекция-концерт)

Мақсаты:      
1.Әнші-композитор Ш.Қалдаяқовтың өмір жолы мен шығармашылығын дәріптеу. 
2.Оқушылардың ой өрістерін кеңейту, музыка тыңдау мәдениетін қалыптастыру
3.Әдемі әуен арқылы әсемдікке тәрбиелеу. 

Көрнекілігі:  1) Ш.Қалдаяқовтың суреті
    2) әндер жинағы, музыкалық аппарат
    3) электронды тақта
    4) шарлар, гүлдер

Өту барысы: 1) Ұйымдастыру
		    2) Әдеби-сазды кешті жүргізу

Жүргізуші: 
    Армысыздар, құрметті ұлағатты ұстаздар мен оқушылар! Қазақ Республикасының халық әртісі, көрнекті сазгер ағамыз Ш.Қалдаяқовтың шығармашылығына  арналған  «Ән – Шәмші, жыр – Шәмші!» атты лекция-концертімізді бастаймыз. 

Жүргізуші: 
  Өнер ұлттың болашағы демекші, қазақ халқының өнерін бәрімізге паш еткен, алыс пен жақынды, ел мен елді тоғыстырған өнер жұлдызы, сырлы әуеннің бекзадасы Ш.Қалдояқов біз үшін өшпес бейне, халқымыздың біртуар тұлғасы, ұлтымыздың мақтанышы, туған жеріміздің биік жұлдызы. 

Ән: «Талдықорған әнім едің» -           Әні Ш.Қалдаяқов
                                             		    Сөзі М.Мақатаев
Ән: «Бейбіт күн тілегі»     Әні Ш.Қалдаяқов
                                             Сөзі Ж.Нәжімеденов

Жүргізуші: 
     Жанарынан ана мейірімінің самалы ұшқан сәруар жүзі сәбидей ана құшқан сазгер аға, елімнің әр жұлдызы осы жерден ұшып кеп өрлеп ұшқан Ш.Қалдаяқов – аса көрнекті сазгер, ән-жырының әйгілі майталманы, Қазақстан мәдениетіне еңбек сіңген қайраткер, осы заманға қазақ эстрадасының негізін салушылардың бірі. Қазақстанның халық әртісі Ш.Қалдаяқов Оңтүстік Қазақстан облысының Қызылқұм ауданында дүниеге келген. 

Жүргізуші:
     Ш.Қалдаяқовтың әндері ғажайып саздылығымен, сылдырап аққан бұлақ суындай тап-таза сыңғырымен, лирикалық наздылығымен ерекшеленеді. Оның шығармашылық жағынан сіңірген еңбегі қазақ эстрададық әндерінің ұлттық нақышымен құнарландыруында, яғни халықты қайнарымен қабыстыруында жатыр. Өмірге Ш.Қалдаяқов әкелген ойлы да ойнақы, тау бұлағындай тап-таза әуендер адамдар жүрегіне қуаныш, өмірге іңкәрлік сыйлаумен келеді. Қазақта мұндай үлкен де маңызды ән-мұра қалдырған автор болмаған. 
		Саған бүгін бар тілек арналады,
		Аймағыңа думанды ән тарады. 
		Асыл аға, дүниеге келген күнді
		Бағалауға ұрпақтарың жарады.

Жүргізуші: 
    Ш.Қалдаяқовтың әкесінің азан шақырып қойған аты Әнәпия екен. Бірақ жеңгелері есімін атамай, аяқындағы кішкене қалды көріп Қалдаяқ деп кетсе керек. Шын ныспысын білмегеннен мен өзімде мектепке барып «Әліппе» ұстағанда, мұғалімдер сұрағына «Әкем аты-Қалдаяқ» деппін. Сонымен, Қалдаяқ болып томпаңдап кете бардық – деп өз естелігінде әдемі сыр айтады. 

Жүргізуші: 
    Шәмші әкесінің он саусағынан өнер тамган ұста, зергер болғанымен әншілікпен әуестігі болмапты. Шәмшіге бұл қасиет шешесі мен нағашыларынан дарыса керек. Шәмшінің өзінің құдайдай силап жанындай жақсы көретін әкесінің моласының басына үлкен ғимарат салдырды. Ал, өзін сүтімен асыраған аяулы анасына арнап әннің асылын жазды. Ол «Ана туралы жыр». Оның туу тарихы былай «Жамшид Шәмші атанып, композиторлық атағы елді шарлап кеткенде, оның Ғазиз анасы жазылмастай ауруға шалдыққанын біліп, Алматыға баласын шақыртады
· Балам,- деді, көзіне жас алып,- жалғыз тілегім , сен аман бол.
Бұл өмірде салған әнің айтылмай жатып үзілмесін. Ол әнің ұзаққа жетсін. Бақытты бол, балам. 
· Апа, қарыздармын саған... 
Қарыздармын, апа!... Сенің басыңа кесенеден ескерткіш орнату менің қолымнан келе қоймас. Бірақ саған әсем әннің ең асылынан ешқашан ұмыт болмайтын ескерткіш қалдырамын деді Шәмші. Бұл 1957 жылдың 4 қыркүйегі болатын. Шәмші анасына берген уәдесін 1961 жылы орындады. Осы жылы оның «Ана туралы жыр» деген әні дүниеге келді.
 
Ән: «Ана туралы жыр»    Әні   Ш.Қалдаяқов
                                            Сөзі  Н.Қайырбеков

Ән: «Ақ бантик»          Әні    Ш.Қалдаяқов
                                       Сөзі   М.Шаханов

Жүргізуші:
    Ғабит Мүсірепов бір күні Шәмшіге «Сен соңғы кезде махаббат әндеріне үйір болып кеттің. Ол туралы сен жазбағанда кім жазады?!» Әйтседе, музыка тек махаббат екен деп теріс түсінбе. Ғашықтық жырларының өзі азаматтың үнінің бояуынан шет емес. Елін сүюге, жерін қадірлеп, Отанын ардақтауға қабілетті адамның ғана махаббаты шынайы таза, адал, ақ махабюбат деген екен. 
Ән: «Сыр сұлуы»    Әні    Ш.Қалдаяқов
                                  Сөзі   З.Шүкіровтікі
Ән: «Сыған серенадасы»    Әні    Ш.Қалдаяқов
                                               Сөзі   Қ.Мырзалиев
Ән: «Әнім сен едің»        Әні    Ш.Қалдаяқов

Жүргізуші:
- Бір күні Шәмшіге бір жігіт жолығыпты; «Мен Қалқожа Жолдыққожаевпын, екеуімізде  Арыстың жағасында туыппыз, бір өзеннің суын ішіппіз, олай болса әндеріңізді неге Арыс жоқ?! Айналайын ерке өзеннің аруларын неге ән етпедіңіз?!» Осы әңгімеден кейін «Арыстың жағасында» әні дүниеге келіпті.

Ән: «Арыс жағасында»        Әні    Ш.Қалдаяқов
                                                Сөзі   М.Шаханов

Жүргізуші: 
    Ән де адам секілді өз тағдырымен туады – деген рас сөз. Егер тамылжытып айтатын шын әншісі табылмаса, қандай жақсы ән болмасын оп-оңай қор болады. Шәмшінің ғажап «Сыр сұлуы» әні дәл осындай жағдайға ұшырады. Бұл 1963 жылы болатын. Мен ол кезде Қызылорда облыстық Халық творчествосы үйінде бастық едім. Ал, обком хатшысы Жарқынбеков Қаржаубек болатын. Бір күні сол кісі ән-би ансамбльін құруды тапсырды. Обком қолдап тұрғанда, не жан бар?! Іске кірісіп, бағдарламасы дайын болған кезде байқап қарасақ ансамбльдің шыққан тегін, затын білдіретін, жалай қылып ұстайтын ән жоқ. Енді не істеу керек?! 
 -  Ш.Қалдаяқовты шақырыңдар. Сыр бойына арнап ән жазсын,-деді Қаржекең. Ш.Қаладаяқов Қызылордаға осылайша шақыртылып оның «Сыр сұлуы» әні осылайша жазылды. Марқұм Зейнолла Шүкіров жазған: 
		Жайраңдап жазда ағатын еді, 
		Есімде қайран Сыр сұлу,
		Таңертең сонда баратын еді,
		Толқынға құмар бір сұлу, - деген өлең жолдары бәрімізге ұнаған еді. 

Ән: «Сыр сұлуы»        Әні    Ш.Қалдаяқов

Жүргізуші: 
          Музыка редакциясында Мақсұт Майшекин деген қартаң редактор    
           болды. Сол кісі бір күні:
·       Мен бір текст берейін, соған ән жазып көресің бе?!- деді. Күні түсіп тұрған адамға «Жоқ» деп айтарлықтай қауқар қайдан болсын. Шәмші «Әкеліңіз! деп лып етеді. Майшекин сол өлеңін үйден әкелмей, отыра қалып жатқа жазып береді. Оның бұл шапшаңдығына сәл күдіктенген Шәмші өлеңді сезіктене оқи бастаса О,ғажап... өлеңде еш мін жоқ. Бір сұлуға шын ғашық болған жігіт «аспандағы ай да сұлу, жарқырап атқан таң да сұлу, бұрқырап аққан бұлақ та сұлу, мүлгіп тұрған орман да сұлу, бәрі, бәрі сұлу, бірақ, бір мен үшін бәрінен де сен сұлу» - деп шынын айтады. Майшекиннен мұндай өлеңді күтпеген Шәмші оған таңдана қараған еді. Анау оған шамданып
· Немене өлеңді маған қимай тұрсың ба?- дейді. Ұтқыр сөз айтуға табиғатынан тапқыр Шәмші аяқ астынан қалжыңдап: 
· Жоқ, керісінше сізді өлеңге қимай тұрмын,- дейді де, екеуі мәз болысып, күлісіп алады. «Бәрінен де сен сұлу» әні осылайша жазылып ел арасына жылдам тарап кетті.

Ән: «Бәрінен де сен сұлу»    Әні    Ш.Қалдаяқов                          
Ән: «Ән аға, жан аға»    

Қорытынды бөлім.
Жүргізуші:
Адам жылап туады,
Жатады оны жұбатып,
Және жылап өтеді
Өзгені де жылатып.
Жылайтыны туа сап
Жамандар бар қинайтын.
Жылайтыны өлгенде
Жақсылар бар қимайтын ,- деп Қадыр Мырзалиев жырлағандай, өазақ халқының біртуар перзенті, «вальс падишасы» атанған Ш.Қалдаяқов өмірден өткенімен көңілден кетпеді. Халқымызды әсем әуенмен әлдилеп жүрген оны да атамекені, артында қалған ұрпағы әлдилеп жүр. 
Біз бүгін Шәмші әндерінің шығу тарихына зер салып, әсем әндерімен сусындап ләззат алдық, өз әлімізше шырқадық. Шәмшінің әндері жылдан жылға, ғасырдан ғасырға еліміздің сүйіп тыңдайтын әндеріне айналып, аманат болып қала бермек. Ал ол аманатты аман сақтау – болашақ ұрпақ сіздер мен біздердің қолымызда!
Бүгінгі лекция-концертіміз осымен аяқталды, белсене қатысқандарыңызға көп-көп рахмет!

Хор «Менің Қазақстаным»    Сөзі   Н.Назарбаев 
                                                            Ж.Нәжімеденов
                                                   Әні   Ш.Қалдаяқов

